Әл Фараби атындағы ҚазҰУ саясаттану және саяси технологиялар кафедрасының профессоры, саяси ғылымдарының докторы 
С.Ш. Мұсатаевтың «Қазақстан Республикасының ұлттық қауіпсіздігі» атты оқу құралына

САРАПТАМАЛЫҚ ҚОРЫТЫНДЫ
Баспаға ұсынылып отырған оқу құралы саясаттанушыларды дайындау курсы үшін маңызды пән бойынша әзірленген: біріншіден, Қазақстанның «Мәңгілік елге» айналып, әлемдегі дамыған отыз елдің қатарына енуі үшін ұлттық қауіпсіздікті қамтамасыз ету маңызды; екіншіден, саясаттанушы мамандарды даярлау ұлттық мүдделерді қорғай білу, оның ішінде Қазақстанға төетін қауіп-қатерлерді саяси талдай білумен байланысты; үшіншіден, Президентіміз Н.Ә. Назарбаевтың бастауымен жүзеге асырылып жатқан “Қазақстан-2050” Стратегиялық бағдарламасының мақсатында  көрсетілгендей, жаһандық ауқымдағы сан-түрлі қауіп-қатерлерге  төтеп беру күн тәртібіндегі маңызды міндет. 

РОӘК ОӘБ грифін алуға ұсынылып отырған оқу құралы  саясаттанушы мамандығы бойынша мамандарды дайындау үшін маңызды пән бойынша әзірленген: біріншіден, Қазақстанның егемендігін нығайту үшін ұлттық қауіпсіздіктің мәні мен мазмұнын, оның әлемдік тәжірибесінен сабақ ала білу өте маңызды; екіншіден, саясаттанушы мамандарды даярлау ұлттық қауіпсіздікті қамтамасыз етудің технологияларын терең игеру, сонымен қатар ұлттық мүддені қорғай білумен тікелей байланысты; үшіншіден, ғаламдық және аймақтық қауіп-қатерлерден сақтана білу мәселесі  күн тәртібіндегі маңызды міндеттер саналады.

Оқу құралы осы сияқты өзекті мәселелерді қамти отырып, жоғары оқу орнының саясаттанушы мамандығы бойынша студенттерді оқыту процесіне арналған. Жұмыстың мақсаты мен міндеттері тақырыптың мәнін ашуға бағытталған, айтарлықтай ғылыми нәтижелерге қол жеткізілген. Тілі жатық, ішкі логикалық бірізділігі бар, мазмұны бай, нақты геосаяси, әскери, тарихи, философиялық, құқықтық, экономикалық талдаулармен өрілген. Мазмұны жаңа материалдармен толықтырылған.

Оқу құралының әдістемелік деңгейі жоғары: ғылыми әдебиеттердегі ұлттық қауіпсіздік, ұлттық мүдде, геосаясат, халықаралық тәртіп, әлемдік саясат, ғаламдық және аймақтық қауіпсіздік туралы тұжырымдарға саяси талдау жасалғандықтан, бұл бір жағынан отандық саяси ғылымға, саясаттанушыларды даярлау ісіне қосылған айтарлықтай үлес. Сонымен қатар, қазіргі кезеңдегі өткір саяси мәселелермен де байланыстыра қарай отырып, автор жұмыстың тәжірибелік маңызын да байытқан.

Атап айтар болсақ, ұлттық қауіпсіздік ұғымы, түсінігі, ерекшеліктері, ұлттық қауіпсіздікке төнетін қауіп-қатерлердің жіктемесі мен  оны қамтамасыз етуші субъектілері, ұлттық қауіпсіздік аясындағы тұлға, қоғам және мемлекет мүдделерінің үйлесуі, саяси қауіпсіздік - Қазақстандық қоғамның тұрақтылық факторы ретінде, Қазақстанның ұлттық қауіпсіздігінің  геосаяси аспектісі т.б. өзекті де маңызды тақырыптар жан-жақты ашылған.
“Қазақстан Республикасының ұлттық қауіпсіздігі” оқу құралы еліміздің ұлттық қауіпсіздігін қамтамасыз ету механизмдері, ұлттық мүддені қорғауға бағытталған мемлекеттік саясаттың ерекшеліктері туралы студенттерді жалпы біліммен қамтамасыз етуге арналған. Әр тараудың соңында оқырманның өз-өзін тексеруіне арналған сұрақтар, негізгі және қосымша әдебиеттер тізімі берілген. Оқу құралы студенттер мен магистранттарға, саясаттанумен және саяси-құқықтық ілімдер тарихымен әуестенетіндерге арналған.
Оқу құралында педагогикалық және психологиялық талаптар сақталған,  қазақстандық ұлттық қауіпсіздікті қамтамасыз етуге қатысты берілген әдістемелік  материалдар жоғары оқу орындарындағы саясаттанушы мамандарды даярлауда септігі мол, осынау маңызды педагогикалық міндетті жүзеге асыруға теориялық тұрғыда көмегін тигізеді. Сондықтан жоғарыда айтылғандарды ескере келе, С.Ш. Мұсатаевтың «Қазақстан Республикасының ұлттық қауіпсіздігі» атты оқу құралы РОӘК ОӘБ гриф алуға лайықты деп бағалаймыз.

Саясаттану және әлеуметтану 
кафедрасының меңгерушісі, 
саяси ғылымдарының кандидаты 

